Paul Dinahtbaa’
Philemon ts’3’ Neetlat

1Paul, doo shyah holsay Christ Jesus xaah eeday, eh Timothy,
neeChristian uchiill’, daa’ ch’ah nts’ineet¥’at. Philemon, nts’a’ nts’ineet}’at.
Neetlaa djjt’ay tPaan nee’eh T’oodjht’ay xaah innah. 2Doo iin Christ
Jesus lay eh huunay nshyah shiit tehchinh heedeel iin, ay iin chih
ts’a’ nts’ineett’at. Apphia, neeChristian udia’ eh Archippus, doo chih
Christ Jesus xaah bahdeh’ay k’eh nt’ay, ay iin chih ts’a’ nts’ineet}t’at.
3Tthihaa” T’oodjht’ay, Neeta’, eh Neek’ach’ihohte’, Jesus Christ, hoott’at
niihts’ihtaanak t¥aan niihshyiiiit hoosuu’ts’a’ niiht’’aach’ootaa’aat.

4T’oodjht’ay eh naanah uunihhee ts’a’ nit danh hotnihdee eh, naa
tsen-’jj udihnjh. 5Hoq@’ dihnjh, jan xaah. Lahtthagn’ T’oodjht’ay uchiill’
key’ iin 1ag’ xaa’jjtsiin tYaan Neek’ach’ihohte’ Jesus taa’ lay eh uudjinay
dihtth’ak. Hoo’ k’eexaan naa tsen-’jj udihnjh. 6Dag’ ch’ah hotnihdee:
“Neexon Christ tay eh ts'uunay, ay ch’ah maanah thadzelxoo eh, ay
tPaan nts’aa’ hoodlaa T’oodjht’ay neets’iniiniign tay’ t’ey heetsatnayh,
Christ tay eh ts’'uunay k’eexaan.” 7ShChristian uchiill’, heneek nts’aa’
dinee iin xaah hoottat jjtsiin aanah jihtth’agn, sts’ihniiniik tfaan
haasaanayh shihihtsiin. Hog’ ch’ah ihljj, T’oodjht’ay Uchiill’ key’ iin
haasaanayh huudhjhtsiin xaah.

8 Ay eh, nts’aq’ niign tijdiit, Christ Qgsii’ eh datdjhtayh ts’a’ nduhnjj’
xaah k’anagnjiidn. 9T’oot’ey naa’ihtsiin xaah, nts’aa’ niign tjjdiit
datdjhtayh ts’@’ k’at’ey ndihnjjl. Nts’aa’ doodjj’ nuudihnjh niign hoq’ ch’ah
shjj’ ndihnjh. Shin hu’ Paul ch’itay diht’eh. Doo T’oodjht’ay xaah hoghee
eh etnaa diht’eh. K’aaduu’ Uk’eexaan shyah holsay dhihdah. 10Nts’aa’
Onesimus xaah uudihnay aanah neh huhheetl nihthanh. Ay dineh
sts’eeninn’ k’eh nt’eh, jah shyah holsay dhihday eh shaaneegn’ eh, Jesus
lay eh uunay xaah. 11 Ay dineh, nalnaa’ ntiin nanxaah k’a’iisuuy koht’iin
uute’ ch’ida’ t'oot’ey k’aaduu’ shin eh nan eh xaah nsgg koht’iin ntiin.

12T’axoh nts’a’ na’tidhak-"a’ eh, shin xaa’ nts’aa’ ni’itnagntiin k’eh t’ey
hoot’e’. 13Shch’a’ ttaanuushya’ k’anihthan. Jah shyah holsay T’oodjht’ay
Aaneegn’ xaah dhihday eh, nts’ag’ shaa tjidiil, jah shiit dhjjdah de’, ay

ch’ah hog’ shaa taadiit. HoQ’ det-shyaagn nanxaah etnah ts’a’ sts’itaanak.
14T’00t’ey, hoQ’ ch’ah niithanh de’ t’ey k’ataa’ nts’aa’ niign uts’itihnak
shuudijinay tag’hee’ishnay ts’a’, ay eh nts’a’ natidhak-"a’. Hoq’ ch’ah eh,
nts’ag’ niign ch’ichahnoo’ nsoon diishjj’'ntthii’ shiit naniich’jjthat.

15Noo’ haathat danh duunoo’ hohchaah ts’a’ neh taadaal xaah, hoo’
xaah ch’ale’ Onesimus k’aadiidn nch’a’ eedah, huule’. 16 T’axoh alnaa ntjj
ts’a’, Christian koht’iin xaa’ihtsiin ntjj chih. Dii koht’iin ntiin ch’ida,
hoo’ ch’ahnoo’ k’aaduu’ ns@q. Nalnaa’ eh Christian koht’iin ntij ts’a’
taa’ shaa hogsoon koht’iin ntjj t’oot’ey noo’ haathat ts’a’ 1aa’ dineh suu’
naataltsayh, dineh eh nchiil Neek’achihohte’ ts’an nt’ay eh.

17 Ay eh shttaa ntjj shuudjinjh de’, nasaanayh tjjteel, naa nanishshyah
de’ t’ey, hoo’ k’eetaat nasaanayh jjtij, naa na’inshyah de’. 18 Nts’ag’
ch’its’aa’ niign neh ch’ida’ det-shyaagneh nts’ag’ tth’ihtah nts’a’
hetjinnayh, aiy ch’ah huuhohdlaa ts’a’ sts’a’ djhthanh. 19Jah shiit shia’
daa’ ch’ah jindhihttat: “Shin ch’ah Paul neehuutihkeet.” T’oot’ey
nts’ag’ nanhuu’ sts’a’ hetjijnayh aanah hee’innayh. Shaaneegn’ xaa’
T’oodjht’ay nehshih, duunoo’ hohchaah ts’a’ uutjjnayh xaah. Shxaa’
Christian koht’iin djjt’eh. 20 Ay eh, shChristian uchiill’, Neek’ach’ihohte’
xaah sts’itijnak nihthanh. Nan eh shin Christ eh ts’ehtagn k’eh ts’jjliin,
nasaanayh shtjjtsayh.

21Nts’a’ jindhihtY’adn eh, tag’ ni’ishnayh. Nts’ag’ nihthan k’eetaat til’iil.
H’ ch’ahnoo’ tjjdiil t’ey, ni’ishnayh t’ey. 22 Jan chih, shaa daa’ ch’ah tjjdiit:
ndeeh tihdaat danh suudjjlee. Shaa hithadalxoo eh, niihts’a’ natuhshya’
xaah, T’oodjht’ay hoo’ ch’ah k’eetaat taadiil ts’ihak-’ih.

23 Epaphras, doo shyah holsay sh’eh Christ Jesus xaah eeday, ay ch’ale’
nts’a’ nidajinii’aa. 24 Aristarchus, Demas, eh Luke, doo iin sheh hetnaa, ay
iin chih nts’a’niidach’ihnii’aa. 25 Tthihaa’ Neek’ach’ihohte’, Jesus Christ,
hoot¥at niihshyiiiit ts’itaanak.

